
MËSIMI 53 

 

1. Pse Jezusi e kishte autoritetin për të falur mëkatet? 

-Sepse Jezusi është Perëndi. 

 

2. Pse ishte në gjendje Jezusi të shëronte njerëzit e 

sëmurë? 

-Sepse Jezusi është Perëndi. 

 

3. Cili ishte emri i dytë i Levit? 

-Mate. 

 

4. Cila ishte puna e Mateut? 

-Mateu ishte taksambledhës. 

-Mateu mblidhte taksa për Romakët, duke ua marrë ato 

njerëzve të tij, Judenjve. 

 

5. Kë erdhi të shpëtojë Jezusi? 

-Jezusi erdhi për të shpëtuar njerëzit që besojnë se kanë 

mëkatuar ndaj Perëndisë dhe që besojnë se vetëm Perëndia 

mund t'i shpëtojë ata. 

 

-Një ditë, disa nga farisenjtë dhe skribët i kërkuan Jezusit 

t'u tregonte një shenjë mrekullie.  

 

Le të lexojmë Mateu 12:38 

 

38-Atëherë disa skribë dhe farisenj e pyetën [Jezusin] 

duke thënë: ``Mësues, ne duam të shohim ndonjë shenjë 

prej teje''. 

-Në vend që të besonin Fjalën e Perëndisë, çfarë donin të 

shikonin farisenjtë dhe skribët? 

 

-Ata donin të shikonin një shenjë. 

 

-Pse i kërkuan farisenjtë dhe skribët Jezusit t'u tregonte një 

shenjë mrekullie? 

 

-A nuk e kishin parë apo dëgjuar ata që Jezusi dëbonte 

demonët nga njerëzit? 

 

-Po. 

 

-Ata e panë. 

 

-A nuk e kishin parë apo dëgjuar ata që Jezusi kishte 

shëruar një burrë me lebër? 

 

-Po. 

 

-Ata e panë. 

 

-A nuk e kishin parë apo dëgjuar ata që Jezusi kishte 

shëruar burrin e paralizuar. 

 

-Po. 

 

-Ata e panë. 

 

-A nuk e kishin parë apo dëgjuar ata që Jezusi kishte  

shëruar të gjithë ata që vinin tek Ai? 

 

-Po. 

 

-Ata e panë. 

 

-Atëherë pse farisenjtë dhe skribët kërkonin të shihnin 

akoma më shumë mrekulli? 

 

-Sepse ata nuk besonin që Jezusi ishte Perëndia 

Shpëtimtar. 

 

-Në vend që t'i besonin Jezusit, farisenjtë dhe skribët 

donin vetëm të shihnin një shenjë mrekullie. 

 

-Në vend që t'i besonin Fjalës së Perëndisë, farisenjtë dhe 

skribët donin vetëm të shihnin një shenjë mrekullie. 

 

-A e mbani mend sesi Perëndia u tregoi izraelitëve shumë 

shenja dhe ata akoma nuk i besuan Atij? 

 

-Perëndia dërgoi 10 plagë mbi Faraonin dhe egjiptasit dhe 

izraelitët akoma nuk besonin. 

 

-Perëndia i hodhi në Detin e Kuq Faraonin me ushtrinë e 

tij dhe izraelitët akoma nuk besonin. 

 

-Perëndia dërgoi shkurta dhe mana për izraelitët në 

shkretëtirë dhe ata akoma nuk besonin.  

-Në vend që t'i besonin Jezusit, shumë njerëz vetëm donin 

të shikonin shenja mrekullie. 

 

-Por ne nuk do të shpëtohemi duke parë shenja mrekullie. 

 

-Vetëm besimi në Jezus Shpëtimtarin do të na shpëtojë ne. 

 

-Nëse ne themi që do t'i besojmë Jezusit vetëm kur të 

shohim një shenjë mrekullie, atëherë ne po e quajmë 

Perëndinë gënjeshtar. 

 

-Nëse ne themi që do të besojmë se Fjala e Perëndisë është 

e vërtetë vetëm kur të shohim një shenjë mrekullie, 

atëherë ne po themi që Fjala e Perëndisë është një 

gënjeshtër. 

 

-Si iu përgjigj Jezusi farisenjve dhe skribëve? 

 

Le të lexojmë Mateu 12:39 

 

39-Por ai duke iu përgjigjur u tha atyre: “Ky brez i 

mbrapshtë dhe kurorëshkelës kërkon një shenjë, por asnjë 

shenjë nuk do t'i jepet, përveç shenjës së profetit Jona”. 

 

-Çfarë tha Jezusi? 

 

-Jezusi tha që vetëm njerëzit e mbrapshtë dhe 

kurorëshkelës kërkojnë një shenjë. 

 

-Cila ishte shenja e vetme që Jezusi tha se do t'u jepte 

njerëzve? 

-Shenja e Jonas. 

 
-Cila ishte shenja e Jonas? 

 
Le të lexojmë Mateu 12:40 

 
40-Në fakt ashtu si Jona qëndroi tri ditë e tri net në 

barkun e peshkut të madh, kështu Biri i njeriut do të 

qëndrojë tri ditë e tri net në zemër të tokës. 

 
-Cila ishte shenja e Jonas? 

 
-Ashtu si Jona ndenji në stomakun e peshkut të madh për 

tre ditë dhe për tre netë, kështu edhe Jezusi do të 

qëndronte tre ditë e tre netë në zemër të tokës. 

 
-Ashtu si Perëndia e nxori Jonën jashtë stomakut të 

peshkut të madh pas tre ditësh dhe tre netësh, kështu 

Perëndia gjithashtu do të nxirrte jashtë Jezusin nga zemra 

e tokës pas tre ditësh dhe tre netësh. 

 
-Jezusi po u thoshte farisenjve dhe skribëve që shenja e 

Jonës ishte shenja që Ai ishte Perëndia Shpëtimtar. 

 
-Çfarë tjetër u tha Jezusi farisenjve dhe skribëve? 

 
Le të lexojmë Mateu 12:41 

41-[Jezusi tha] “Banorët e Ninivit do të ringjallen në 

gjyq bashkë me këtë brez dhe do ta dënojnë, sepse ata u 

penduan me predikimin e Jonas; dhe ja, këtu është një më 

i madh se Jona”. 

 

-Jona shkoi tek njerëzit e këqinj të Ninivës dhe u tha atyre 

të pendoheshin për mëkatet e tyre ose përndryshe Perëndia 

do t'i dënonte ata. 

 

-Çfarë bënë njerëzit e Ninivës? 

 

-Ata e dëgjuan Fjalën e Perëndisë të thënë me anë të Jonas 

dhe u penduan për mëkatet e tyre. 

 

-A i dinin njerëzit e Ninivës premtimet e Perëndisë që Ai u 

kishte dhënë Abrahamit, Isakut dhe Jakobit? 

 

-Jo. 

 

-A i dinin njerëzit e Ninivës urdhërimet e Perëndisë që Ai 

i kishte dhënë Moisiut? 

 

-Jo. 

 

-A i dinin njerëzit e Ninivës të gjitha shenjat dhe 

mrekullitë që Perëndia i kishte bërë për Izraelitët? 

 

-Jo. 

 

-Megjithëse njerëzit e Ninivës nuk dinin asnjë nga këto,  

ata u penduan për mëkatet e tyre kur Jona erdhi tek ata. 

 

-Tani, një më i madh se Jona po u thoshte njerëzve të 

pendoheshin. 

 

-Kush ishte Ai që ishte më i madh se Jona? 

 

-Jezusi, Perëndia Shpëtimtar. 

 

-Si ishte Jezusi më i madh se Jona? 

 

-Jona ishte vetëm një njeri, por Jezusi ishte plotësisht njeri 

dhe plotësisht Perëndi. 

 

-Megjithëse Jezusi ishte Perëndia Shpëtimtar dhe Jona 

ishte thjesht një njeri, judenjtë akoma refuzonin t'i 

besonin. 

 

-Megjithëse mësimet e Jezusit ishin më të mëdha se të 

Jonës, judenjtë akoma refuzonin t'i besonin. 

 

-Megjithëse Jezusi bëri shumë shenja e mrekulli të cilat 

Jona nuk ishte në gjendje t'i bënte, judenjtë akoma 

refuzonin t'i besonin. 

 

-Pse tha Jezusi që judenjtë ishin më të këqinj sesa njerëzit 

e Ninivës? 

 

-Sepse njerëzit e Ninivës u penduan nga mësimi i Jonës, 

kurse judenjtë nuk u penduan nga mësimi i Jezusit, 

Perëndisë Shpëtimtar. 

-Megjithëse Jezusi i mësoi judenjtë të pendoheshin dhe 

bëri shumë shenja e mrekulli, judenjtë ende refuzuan të 

besonin që Ai është Perëndia Shpëtimtar. 


